
Murli — Main Mohini Muraliya, Thaame Rakhna Sanwariya
Shyam Ke Adhro Pe Sajti Hoon, Shyam Ke Sang Main To Kab Ki Hoon
Tu Kaahe Ko Akda Hai, Mera Rutba Bada Hai

Mukut — Main Mukut Hoon Chamakta, Kanha Ko Pyara Lagta
Heere Moti Aur Panne Jade Hain, Jaane Kitne Jade Hain, Jaane Kltne
Jo Shyam Ke Sheesh Chadha Hai, Mera Rutba Bada Hai

Murli — Pehel Kaata Chheela Ragda, Seene Mein Kayi Chhed Kiye
Kuch Bhi Na Kaha Jab Zakhm Mila ,Bajti Hi Rahi Har Dard Llye
Itna Kuch She Kar Bhi Main To Meethi Taan Sunaati Hoon

Jab Mujhe Gungunaye Kanha, Main Kismat Pe Itraati Hoon
Jhelna Bahut Pada Hai, Mera Rutba Bada Hai

Tu Kaahe Ko Akda Hai, Mera Rutba Bada Hai

Mukut- Main Sona Tha Jala Gala Kar Sara Khot Mlta Daala
Chot Khayi Maine Baar Baar, Aur Mera Ek Patra Bana Daala
Soni Ke Sugadh Haatho Mein Gaya Usne Phir KI Meenakaari
Jawaharaat Jade Bhaat Bhaat Ke Meri Bana Di Chhavi Nyari
Kaahe Sab Ajab Gada Hai, Mera Rutba Bada Hai

Jo Shyam Ke Sheesh Chadha Hai, Mera Rutba Bada Hai

Main Sangeet Ki Shaan Mere Swar Kaan Mein Mishri Ghole
Sabka Saathi Nibhaati Hoon, Meri Taan Se Tan Man Dole
Shyam Bajaye Madhur Taan, Phir Har Koi Shyam Ka Ho Le
Meethi Meethi Dhun Meri Sabko Ek Taar Piro Le

Rang Bhakti Ka Chadha Hai, Mera Rutba Bada Hai

Tu Kaahe Ko Akda Hai, Mera Rutba Bada Hai

Mukut- Shyam Saja Kar Mujhe Sheesh Par Jab Darbar Padhare
Mere Hi Gun Gaaye Sabhi Sab Meir Aur Nihaare

Ho Taareef Mere Ratno Ki Keemat Meri Vichaare

Tujhe Laga Kar Kamar Mein Kanha Nazar Na Tujh Par Maare
Tujhse Rehta Ukhda Hai, Mera Rutba Bada Hai

Jo Shyam Ke Sheesh Chadha Hai, Mera Rutba Bada Hai

Krishna — Mukut Bina Mera Sheesh Adhura, Murli Binan Nand Lala
Sheesh Mukut Sab Gaaye Aarti, Naam Hai Murli Wala

Dono Hi Ho Pran Priya, Dono Ko Maine Sambhala

Saral Tumhare Jeevan Ko To Maine Ab Kar Daala

Khatam Hua Ye J hagda Hai, Dono Ka Rutba Bada Hai

